
Ingcikitsi: Sinabela kwalabanye

Kunotsisa Lulwimi:

Sisho

Umusho lapho emagama anenchazelo leyehlukile kuleyo lecondzile.

Umona usuka esweni uye enhlitiyweni.

Lesisho sichaza kutsi inhlitiyo lembi icala uma ubona kwangatsi tintfo letihle
tifanela wena wedvwa lomunye umuntfu akufanele abe nentfo lehle.

Tindzaba:

lloli lengu-Chuck

Silulumagama

iloli lenencola Iloli leyakhelwe kutfwala tintfo. Leloli inelimuva

legenukako: lelikhona kugenuka. Lelimuva litfwala tintfo letifana
nesihlabatsi, umhlabatsi, noma ematje lewacitsa
ngekugenuka nakufanele.

iloli: Sitfutsi lesikhulu lesilayisha tintfo letisuka endzaweni
yinye sitiyise kulenye.

sitfutsi: Kwekutfutsa bantfu noma tintfo kutihambise
ngemgwaco, njengemoto, ibhasi, iloli, noma
libhayisikili.

kusheshisa: Kuhamba ngesivinini lesikhulu.

Iwandle: Ngemanti eluswayi lamanyenti kakhulu labutselwe
ndzawonuye.

imphophoma: Emanti lageleta ashone phasi asuka etjeni noma
eweni leliphakeme.

kuvakasha: Kuya kulenye indzawo.

Silulumagama

loko Timo noma tintfo lesitibonile, noma lesitentile noma
lesikwentile: lesitive ngetindlebe noma emiveni yetfu. Loku kufana
nenkhumbulo loyicokelelako uphindze uyigcine.

nabela: Ligama lelichaza indlela lesitiva ngayo nasifisa intfo
yalomunye umuntfu.

kunabela: Indlela lesitiva ngayo nasifisa intfo yalomunye
umuntfu.

likhono: Intfo loyenta kahle.

indondo: Umklomelo lowutfola nawuwinile nome nawente kahle,

imvamisa kuba yindzebe nome umfanekiso.

Buta umndeni wakho:

Yini intfo longatsandza kutsi

W Wy
' 0 0‘ ube ngumpetha kuyo? 'o Q ‘
v
\ / v
'"";. Ngingayilawula njani imiva ‘
A% K yami uma ngingativa ‘l‘

nginemona ngemngani?

ﬁ Imisindvo

Tsatsani emagema kute nifundze yonkhe lemisindvo lekufanele niyati:

a b I e C
o) m u n d
f g h J k
S w t v y
y4 r bh ch dl
hl gc tf nt ntw
ng gw ngw ncw CcW
nc ny nyw nz chw
nch nk kw kh khw
nkh nkhw sh shw nsh
SW dlw ndl ndlw dv
dvw ndv ndvw dz ndz

Bonisana nemlingani wakho:

1. Nguyiphi imisindvo lobewungayati?
Bhala luhlu lwalemisindvo encwadzini yakho.

2. Nguyiphi imisindvo lekufanele utilolonge kuyifundza?
Bhala luhlu lwalemisindvo encwadzini yakho.

Tilolonge kufundza nekubhala imisindvo:

« Tentele akho emakhadi ekufundza kute uwasebentise ekhaya.

+ Cela kutsatsa Incwadzi Lengumgogodla uye nayo ekhaya. Tilolonge kufundza
kusukela kulelikhasi.
Cela umndeni wakho kutsi ukubitele leminye imisindvo. Bhala lemisindvo phasi.



ITHEMU 3

| LIVIKI1 |

&j Kufundza imisindvoluhlavu

Tsatsani emagema kute nifundze onkhe emagama lekufanele niwati:

LESIBILI

babe bala coca cala Yakha
mema sesi buka luma faka
lalela lidada fulela bukela bilisa
sekela valelisa situlo litafula popola
dzabula | dzedzesa | siteshi |emasondvo|phitsitela
sitsebe |gcugcutela|Umgcibelo| inkhomo |gedzetela
cata libala mabele licala licici
cacisa lipani paka lusa busa
bhala khala pheka ibhasi libhokisi
khahlela likheli luphawu | liphiko sifuba
umntfwana | libhayibheli  imbongolo | Bhimbidvwane | Inkhwekhweti
siphohlongo |ligundvwane| liphutsa |[sidzandzane |indzatjana

Bonisana nemlingani wakho:

1. Ngumaphi emagama lobewungawati?
Bhala luhlu Iwalamagama encwadzini yakho.

2. Ngumaphi emagama lokufanele utilolonge kuwafundza?
Bhala luhlu Iwalamagama encwadzini yakho.

Tilolonge kufundza nekubhala emagama:

+ Tilolonge kuphimisa lamagama longawati.
+ Cela umndeni wakho kutsi ukubitele emagama lahlukene. Bhala lamagama phasi.

. Kwakheka kwemagama

Usakhumbula?

Incenye yeligama siyibita ngekutsi ‘sakhi’.

Sakhi nesakhi sinenshokutsi.

Bonisana nemlingani wakho:

Fundza letakhi kanye nalamagama.
Ingabe ligama ngalinye lishoni?
Ingabe sakhi ngasinye sishoni?

isa

lumisa

bukisa

emagama lasebentisa letakhi?

N

[ Ungacabanga ngalamanye ]

Kufundza ngekushelela

4
o

Sebentisa timphawu tekubhala kute tikusite ufundze ngekushelela.

Uma ubona ngci, ume kancane.
Tsatsani emagema kute nifundze ngekuvakala:

Ngiyatsandza kuya emicimbini yekubungata
lilanga lekutalwa.

Ngitsandza kudla kwasemcimbini
wekubungata lilanga lekutalwa.

Uma ubona ikhoma, phumula masinyane.
Tsatsani emagema kute nifundze ngekuvakala:

Ephathini yami, sidle emashibusi, likhekhe
kanye nemaswidi.

Ephathini yabhuti wami, sidle emahot
dog,emakipukipu kanye ne-ayisikhilimi.

Uma ubona mabuta, shintja liphimbo lakho kute ubute umbuto.
Tsatsani emagema kute nifundze ngekuvakala:

Ngikuphi kudla kwakho lokutsandzako?
Ingabe uyayitsandza imicimbi yekubungata
lilanga lekutalwa?

Uma ubona umbabati, shintja liphimbo lakho kute ukhombise imiva.
Tsatsani emagema kute nifundze ngekuvakala:

Kepha intfo lemnandzi kakhulu ephathini
I-jumping castle!

Ngake ngashovela bhuti wami phansi sigibele
I-jumping castle.

Uma ubona ticaphuni letiphindziwe, shintja liphimbo lakho kute
uvakale njengalomuntfu lokhulumako.

Make wamemeta watsi “ Yehlani lapho ku-
jumping castle nyalo!”

ra&‘l Kufundza ngekushelela

Tsatsani emagema kute nifundze ngekuvakala:
Mpho uyahlabela, Naledi uyagiya

Mpho na-Naledi bebatelamani. Mpho bekahlabela
kamnandzi. Liphimbo lakhe belisaluju futsi lintjiyotela.
Naledi bekanesiphiwo sekugiya. Tinyawo takhe
betingenawo ematata futsi tingakacini.

Ngalelinye lilanga, kwafika bantfu kutobukela Naledi
agiya. Bamshayela tandla. “Ugiya kamnandzi!”
kwasho labantfu.

Mpho wativa advumele. “Wonkhe umuntfu utsandza
Naledi,” kwasho Mpho acudvule umlomo. “Kute
namunye lobuke ngakimi.”

Ngalobo busuku, Mpho akamange ahlabele. “Kungani
ubindzile?” kwabuta Naledi. “Ungumphetha wekugiya.
Ngifisa kube nami bengigiya njengawe,” kwasho
Mpho. “Hhawu dzadzewetfu, mine ngitsandza
kuhlabelela kwakho,” kwasho Naledi. “Nawuhlabela
tinyawo tami tifuna
kugiyela lengoma yakho.”

Kuleliviki lelitako,

thishela wabo watsi,
“Indzawo yangakitsi
itawuba nemcimbi.
Ngubani lotawuhlabelela?
Ngubani lotawugiya?”
“Nginembono,”

kwasho Naledi. “Mpho
utawuhlabelela, bese mine
ngitawugiya.”




ITHEMU3 | LIVIKI1 | LESIHLANU

Emcimbini, Mpho wahlabela ngebuntjiyontjiyo
beliphimbo lakhe. Naledi wagiya ngengoma yalobo
buntjiyontjiyo. Sihlwele sashaya tandla kwaba
sengatsi kuhlokoma kwelitulu. “Ingoma idzinga
umuntfu lotayigiyela,” kwasho Naledi. “Kantsi-ke
kugiya nako kudzinga ingoma,” kwafakaza Mpho.

Kuhlabelela bekukuhle. Kanjalo nekugiya.
Nasebahlangene, bebancomeka kakhulu.

e o : (] (] L]
w  Sjvisiso
.1

Kopa bese ucedzela lemisho encwadzini yakho yekubhala:

. Mpho wativa advumele ngobe ...

2. Naledi utsite uyalitsandza liphimbo laMpho
ngobe ...

3. Siyati kutsi lamantfombatana ente kahle
kakhulu emcimbini ngobe ...

&%} Kwakheka kwemagama

Kopa loluhla lwemagama encwadzini yakho yemfundzi.
Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. umfanyana

2. intfombatanyana
3. umkhwenyana
4. inkhonyana

5. injanyana

10

ﬁ Imisindvo Hh ¢ LI D
amba (.L aa
Shintjanani kubuyeta yEmm

lemisindvo:
¥ ks Q&‘-

e — e —

& Kufundza
- imisindvoluhlavu

Bhala lemisindvo lemitsatfu encwadzini yakho.

hl nhl hlw

Hlela bese ubhala lamgma ngaphansi kwemsindvo lofanele.

hlala hlehla hleka inhlanti inhlanhla

tinhlelo nhlanhlatsa hlwitsa  hlwaya hlwayitela

7009

i
|

Kufundza ngekushelela

Tsatsani emagema kute nifundze ngekuvakala:

Nonhlanhla uhlutsa inhlanti.

Nhlanhla uhleti nemngani wakhe. Babukela tinhlanti
emantini. Letinhlanti tihlakaniphile.Tinhlanti
tiyahlamba. Tihlamba emantini ato. Manti etinhlati
ahlobile. Kuyajabulisa kubukela tinhlanti tihlamba
emantini.

11

Kubhala hleonl
imisindvoluhlavu . ee-a
i-n-hl-a-n-t-i

Yakha futsi ubhale emagama encwadzini yakho.
n h I W hi e
k [ a t b o
- Ungakhona yini kungeta
,ﬁ Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

inhlama | — inhlaba — inhlo_o

hloba — hlola — hlo_a

lihlwili — | lihlwayi | - | hilwa_a
0.0y

Kufundza ngekushelela

i
|

Tsatsani emagema kute nifundze ngekuvakala:

Lamuhla Lulu uvuke wageza inhloko yakhe. Wahamba
wayohlala naNonhlanhla ebaleni. Batsite basahleli
Lulu wavakala ahleka emahlaya aNonhlanhla. Njalo
uma babobabili bahlala bahlekisana. Kuyajabulisa

kubabona bahlekisana ngaso sonkhe sikhatsi.

b
oo~ Kubhala ngesandia

s

Kopela encwadzini yakho yemfundzi

vaa QA0

12

ﬁ Imisindvo Gg

Shintjanani kubuyeta

I otzo azha
lemisindvo:

aloza

= a ﬁNn eﬁl Ww,_

b R

ﬁﬂ Kufundza
L i imisindvoluhlavu

Bhala lemisindvo lemitsatfu encwadzini yakho.
ng ngw gw

Hlela bese ubhala lamagama ngaphansi kwemsindvo lofanele.

ngena ingubo ingulube ingwe ingwenya

ingwenyama gweba gwema gwabula ligwala

r dy
av?‘ Kufundza ngekushelela

i
|

Tsatsani emagema kute nifundze ngekuvakala:

Ngwenya ugwabula ingubo.

Babe Ngwenya ungene egumbini lakhe. Ungene
wagwabula ingubo yakhe. Make Ngwenya wabuta
babe Ngwenya watsi “Kungani ugwabula lengubo?”
Waphendvula watsi “Ngibuka ingulube yami.”

14

Kubhala : rFoon
imisindvoluhlavu "ng-w-e ¥
g-w-e-m-a
Yakha futsi ubhale emagama encwadzini yakho.
g n w ng agw ngw
o b a [ e m
T g
.. Ungakhona yini kungeta
Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

goba ) geba —» _ola
gwaca | - | gwaza | —» | _abula « o
ngobe D ingubo | — _ena
0.0y

Kufundza ngekushelela

W
y

Tsatsani emagema kute nifundze ngekuvakala:

Gogo ubone ingwe esiciwini setilwane. Uphidze
wabona ingulube kanye nengwenya. Ingwenya ihlala
emantini. Ingwe yona inemabalabala lamnyama.
Kumjabulisile kubona ingulube ngobe unayo ekhaya.

b
oo~ Kubhala ngesandia

s

Kopela encwadzini yakho yemfundzi

(o (o (o

15

ra&‘l Kufundza ngekushelela

Tsatsani emagema kute nifundze ngekuvakala:

Fudvu naNyoni

Kadzeni ematje asatsamba, Fudvu naNyoni
bebabangani. Bebahlala ngasemfuleni lomkhulu.

Nyoni bekakhona kundizela etulu esibhakabhakeni.
Timphiko takhe betimsita andizele etikwetintsatjana
netihlahla. Fudvu yena bekatihambela kancane
emhlabatsini.

Fudvu wabukela Nyoni andiza emoyeni. Fudvu
wativa anabela. “Nyoni ubona umhlaba wonkhe,”
kwakhala Fudvu. “Mine ngibona lutfuli nje kuphela.
Akunabulungiswa lapha!”

Kunabela kwakhe kwakhula kakhulu. Fudvu wagcina
angasadli nekudla. Wabhaca elugobolondvweni
lwakhe lusuku lonkhe ngobe ativa advumele.

Ngalenye imini, kwafika siphepho lesinemandia.
Lesiphepho besineludlame. Nyoni bekangakhoni
kundiza ngenca yaso. “Fudvu, ngisite!” kwakhala
Nyoni ativa atfukile.

Fudvu bekangasisabi lesiphepho. Bekaphasi
emhlabatsini futsi emandla akhe
bekamenta angaphephuki. Fudvu 7
wadvonsela Nyoni kutsi atinte
emhlabatsini njengaye, wambhacisa
ngemuva kwembhokodvo. Kanjalo-
nje bobabili bahlala baphephile.

Kwatsi nasesindlulile lesiphepho,
Nyoni watsi, “Ngiyabonga

16

kakhulu mngani wami. Unemandla futsi uphephile
lapha emhlabatsini. Ngifisa shengatsi ngingafana
njengawe!”

Fudvu kwammangata kwati kutsi kukhona lokutsite
kwakhe lokunabelwa nguNyoni.

Fudvu wamamatseka watsi, “Ngitawugcina siphiwo

sami. Futsi ngitawujabulela nesakho.” Kusukela

ngalelo langa, Fudvu akamange aphindze anabele

kwalabanye.

~ . eioied
E,*- Sivisiso

Kopa bese ucedzela lemisho encwadzini yakho yekubhala:

1. Fudvu wativa anabela ngobe ...

2. Ngalesikhatsi sesiphepho, Fudvu wasita Nyoni
ngeku ..

3. Ekugcineni, Fudvu wativa ..

Qp%} Kwakheka kwemagama
Kopa loluhla lIwemagama encwadzini yakho yemfundzi.
Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. inkhokha
2. inkhukhu
3. inkhomo
4. inkhosi
5. inkholo

17

Ingcikitsi: Siyawenta emaphutsa

Kunotsisa Lulwimi:

Sisho

Umusho lapho emagama anenchazelo leyehlukile kuleyo lecondzile.

kuphosa lithawula

Lesisho sikhutsata kutsi singalilahli litsemba umangabe sihlangabetana
netinkinga nome senta emaphutsa. Uma usenalo litfuba lekuphumelela.

Tindzaba: .y
Emacandza aJabu Sivivinyo setibalo Q:
lasikrembuliwe lesilula saLindeni (‘_‘
Silulumagama
umsebenti Kuphuma ekhaya uye kuyotsenga lokutsite esitolo.

wekuya esitolo:

idazini: Incumbi yetintfo letilishumi nakubili, idazini kuvame
kuba yincumblI yetintfo letifanako, sibonelo, idazini
yemacandza.

emacandza Kushiwo emacandza laphendvuka abe hgemanti

laphahlakile: lanembulukako ngobe aphukile, nakahlangana
nesikhumba semuntfu ayanamatsela.

emacandza Kushiwo emacandza lahlanganiswe ngekugocotwa

lasikrembuliwe: bese aphekwa epanini (lena yindlela ledvumile
yekupheka emacandza).

liphepha Likhasi lelinemibuto kanye nemisebenti lekumele

lekusebenta: umfundzi ayicedzele.

sati Umuntfu lowati lokunyenti mayelana nalokutsite
abuye futsi abe nelikhono lekukwenta.

kutetsemba: Kutiva unesicinisekiso sekutsi ungakhona kwenta

lokutsite.

18

Silulumagama

kutetsemba Kutetsemba kakhulu kangangekutsi ungasasiboni

ngalokwecile: sidzingo sekwetama noma kutilolonga kute ukhule
kulelo khono.

liphutsa: Intfo lesiyenta kabi sibe singakahlosi.

ingoti: Intfo lembi nome lemangalisako leyenteka
ngeliphutsa, kube kute lobekahlose kuyenta.

kucitseka: Nangabe intfo lengemanti nome leyimphuphu iwela
phasi isuka esitjeni sayo.

budlabha: Kungahleleki nome kungahlobi.

Buta umndeni wakho:

Kufanele ngenteni uma

W Wy
0‘ ngente liphutsa lelibi ekhaya, '
r 0 njengekuphula intfo leligugu? o Q‘
v/
\/

/,
\
W Ingabe uke wenta liphutsa ‘
A% \ lelihlekisako? Ungangicocela ll‘

ngalo?

19

ﬁ Imisindvo Tt + Ff Ww._ -

itulo II'r". T E T asha -
Shintjanani kubuyeta == ie—=m A —
lemisindvo:

&j Kufundza
- imisindvoluhlavu

Bhala lemisindvo lemitsatfu encwadzini yakho.

t f Y,

Hlela bese ubhala lamagama ngaphansi kwemsindvo lofanele.

tfola tfoba tfusa intfo intfombatana

tintfwala tfwala tfwasa umtfwana umtfwalo

7009

i
|

Kufundza ngekushelela

Tsatsani emagema kute nifundze ngekuvakala:

Bantfwana baya esontfweni.

Bantfwana bamake baya esontfweni. Lulu
intfombatana letsandza lisontfo. Njalo ngelisontfo
uya esontfweni. Uhamba nebantfwana bakubo. Uma
angakayi esontfweni uva ngatsi utfwele umtfwalo.

20

Kubhala Lou |
imisindvoluhlavu u-a
tfu l-a
Yakha futsi ubhale emagama encwadzini yakho.
n t f tf w u
a o) ntfw b I k
.. Ungakhona yini kungeta
Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

tfwala — tfwesa — tfw_sa

tfuka — tfusa — tfu_a « o
bantfwana| — | sintfwana | —» |ntfwana_a
0.0y

Kufundza ngekushelela

y
i
|

Tsatsani emagema kute nifundze ngekuvakala:

Nana ubone inunu watfuka. Lenunu beyitfusa kakhulu.
Bantfwana bayayisaba inunu letfusako. Nana ugijime
wayotjela make ngenunu letfusako. Make naye ufike
wetfuka nakabona inunu lenkhulu.

> b
29~ Kubhala ngesandia

Kopela encwadzini yakho yemfundzi

coo CEE

21

ﬁ Imisindvo Tt Jj §7 t'j W"M

Shintjanani kubuyeta #e=m N e —
lemisindvo:
atsa 4 asha
A — B —

&j Kufundza
L imisindvoluhlavu

Bhala lemisindvo lemitsatfu encwadzini yakho.

ntj tjw ntjw
Hlela bese ubhala lamagama ngaphansi kwemsindvo lofanele.
tela tona tibi tila tjala
tjela tjeka tjwala tjweba lintjwele
ro oY

Kufundza ngekushelela

o
i

Tsatsani emagema kute nifundze ngekuvakala:

Lulu untjintja sikipa.

Lintjwele laLulu lilele. Lulu ungene endlini wantjintja
sikipa. Malume wakhe uhlanyela tjani ebaleni. Lotjani
buluhlata. Lulu ufike wadobhela ematje wabese uvusa
lintjwele lakhe.

23

Kubhala tiae]
imisindvoluhlavu J-a--a
tj-e-l-a
Yakha futsi ubhale emagama encwadzini yakho.
t J n w t
I a b e [ u
- Ungakhona yini kungeta
,ﬁ Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

ntjintjisa | —» | intjintji | > | ntjintj_
litjitji — litjalo — | _itjalo « o
tjala — tjela — tja_i
0.0y

Kufundza ngekushelela

i
|

Tsatsani emagema kute nifundze ngekuvakala:

Make utjela babe ngelintjwele lakhe. Lelintjwele lihle
kakhulu. Litsandza kulala etjanini. Tjani lobutjalwe
ngubabe walLulu. Lulu untjweza nelintjwele lakhe
etjanini. Make utjela Lulu kutsi ayekele kuntjweza
etjanini.

b
oo~ Kubhala ngesandia

s

Kopela encwadzini yakho yemfundzi

o ba o

rau?‘ Kufundza ngekushelela

Tsatsani emagema kute nifundze ngekuvakala:

Samkelo napende locitsekile

Samkelo bekahlala eflethini edolobheni.
Bekakutsandza kakhulu kupenda.

Ngalelinye lilanga, liklasi lakhe lapenda titfombe.
Samkelo wahlanganisa umbala loluhlata
kwesibhakabhaka nalomtfubi. Kusenjalo, ingalo yakhe
yatsintsa lenkomishi yapende lokwayenta yacitseka
yonkhe!

Samkelo bekangafuni kuba senkingeni. Ngako-

ke wavala lomonakalo ngelijezi lakhe. “Samkelo,
ingabe konkhe kuhamba kahle?” kwabuta thishelaq,
longuMake Pillay. “Yebo thishela,” kwasho Samkelo
adliwa ngunembeza.

Lijezi lakhe lamunya wonkhe lopende. Lelijezi lantjintja
umbala. Laba luhlata-klaba ngetulu kwekuba manti-
nte ngenca yalopende.

Samkelo wabuka ekhasini lakhe.
Wakhandza kutsi kukhona
lokwentekile. Lombala loluhlata
kwesibhakabhaka nalomtfubi
yahlangana, yenta umbala lomuhle
loluhlata kwetjani.

Samkelo wativa agcwele kutisola.
Wabese ukhombisa Yakha Pillay
lomonakalo lawentile. Watsi,
“Ngente liphutsa. Ngitamile
kulifihla, kepha ngidliwe
ngunembeza.”

Yakha Pillay akamange atsetse. Wamamatseka
watsi, “Bona kutsi leliphutsa lolentile lakhe ini.
Utfole umbala lomusha. Nasihlanganisa lokuluhlata
kwesibhakabhaka nalokumtfubi, sitfola lokuluhlata
kwetjani.”

Liklasi lonkhe lasondzela kutobona. Wonkhe umfundzi
besekafuna kutakhela umbala loluhlata kwetjani.
Samkelo wamoyitela. Kwamtfokotisa kufundza kutsi
ngalesinye sikhatsi kwenta emaphutsa kusifundzisa
lokutsite.

&
o

<+  Sjvisiso

Kopa bese ucedzela lemisho encwadzini yakho yekubhala:

1. Samkelo watama kufihla lomonakalo ngobe ...

2. Ngalesikhatsi kuhlangana pende loluhlata
kwesibhakabhaka nalomtfubi kwaphuma umbala
lo...

3. Samkelo wafundza kutsi ...

&%} Kwakheka kwemagama

Kopa loluhla lwemagama encwadzini yakho yemfundzi.

Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. susile
2. hambile
3. bukile
4. sulile
5. culile

ﬁ Imisindvo Tt Ss!

itulo | itulo

= I

Shintjanani kubuyeta #Ee=n T
lemisindvo:
ts Ww,_ -
li* combo osha
3 — e —

&j Kufundza
o imisindvoluhlavu

Bhala lemisindvo lemitsatfu encwadzini yakho.

t S w

Hlela bese ubhala lamagama ngaphansi kwemsindvo lofanele.

tona tabo tsenga titselo tsela
tsatsa tsetsa tsine  Sitswana litswayi
0.0

Kufundza ngekushelela

i
|

Tsatsani emagema kute nifundze ngekuvakala:

Gogo utselela titselo.

Titselo tagogo tinotsile. Njalo ngelilanga gogo
utselela titselo takhe. Gogo utjale tintsanga
ensimini. Uma atselela ensimini umbatsa litjalo. Gogo
uyakutsandza kutselela titjalo takhe letinotsile.

Kubhala N
imisindvoluhlavu R se-n-g-d
-i-ts-a-n-g-a
Yakha futsi ubhale emagama encwadzini yakho.
t S W ts a n
g i I e o
- Ungakhona yini kungeta
,ﬁ Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

tsemba — | tsamba | » | _embeka
litsimba | —» | litsemba | » | |i_ambo
lutswayi | —» | Sitswana | —» |ema_wana
0.0y

Kufundza ngekushelela

i
|

Tsatsani emagema kute nifundze ngekuvakala:

Themba utsembisa Lulu. Umtsembisa kumtsengela

emaswidi. Kubalulekile kugcina tetsembiso.

Kwetsembeka kuyintfo lehle. Lulu nelitsimba lakhe

bayametsemba Themba ngobe wetsembekile.

b
oo~ Kubhala ngesandia

s

Kopela encwadzini yakho yemfundzi

v w 399

ﬁ Imisindvo Mm ] Bb &
o atseko ‘ ae H—‘ 1
. eicle
Shintjanani kubuyeta = s
lemisindvo:
Ff Vv %
’.;m; _ L "

ﬁﬂ Kufundza
L i imisindvoluhlavu

Bhala lemisindvo lemitsatfu encwadzini yakho.

mb mf mv

Hlela bese ubhala lamgma ngaphansi kwemsindvo lofanele.

mbatsa  imbali imbuya imbongi umfati
umfula  umfana imvu imvula imvelo
700

Kufundza ngekushelela

i
|

Tsatsani emagema kute nifundze ngekuvakala:

Imvu inatsa manti emfuleni.

Umfana ulusa timvu tagogo. Timvu tagogo
timhlophe. Tona tiwela umfula uma tiya ehlatsini.
Titsandza kudla imbuya. Uma kuna imvula timvu
tingena esibayeni. Timvu tiyayisaba imvula.

Kubhala b
imisindvoluhlavu -m-b-u-y=d
i-m-v-u
Yakha futsi ubhale emagama encwadzini yakho.
m b f Y [ u
a I y b o) S
.. Ungakhona yini kungeta
Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

umfati — umfula — | umfa_a
imvelo imvul _
imbali imb_la

i

imvu
imbasha

i

i
!

0.0y

W
y

Kufundza ngekushelela

Tsatsani emagema kute nifundze ngekuvakala:

Mbali utsandza timbali. Njalo ngethemu utjala timbali
letihle. Utjala timbali letinemibala lehlukhlukene.
Timbali takhe tiniselwa imvula uma ina. Timbali
tiyincenye yemvelo. Kuhle kunakela timbali.

b
oo~ Kubhala ngesandia

s

Kopela encwadzini yakho yemfundzi

Y Ju o Qi Ei

ra&‘l Kufundza ngekushelela

Tsatsani emagema kute nifundze ngekuvakala:

Wonkhe umuntfu uyawenta emaphutsa

Wonkhe umuntfu uyawenta emaphutsa. Bantfwana
bayawenta emaphutsa. Kanjalo nebantfu labadzala.

Liphutsa kulapho wenta intfo lengakafaneli ube
ungakacondzi kuyenta.

Nawuwisa inkomishi, loko liphutsa. Nawupela ligama
kabi, nako loko liphutsa.

Kwenta emaphutsa kusenta sitive sidvumele.
Kungaphindze kusente sitive sinemahloni. Kantsi-ke,
singahle sifune kufihla emaphutsa etfu, kepha nako
loko akusiti.

Kuhle kukhuluma mayelana ngemaphutsa
lesiwentako. Uma singatsi, “Ngente iphutsa.” Emva
kwaloko, singatfola indlela yekutama kulungisa
emaphutsa etfu.

Emaphutsa asisita kutsi sifundze.
Nawuwa ebhayisikilini
lakho, ufundza kulichuba
kancono. Nawupela ligama
kabi, uyalungisa kute
ukhone kulipela kahle
ngalokulandzelako.

Nawenta liphutsa, ungalahli
lithawula. Kukhona
longakufundza kuwo
wonkhe emaphutsa akho.

i
+
r'r

w  Sijvisiso

Kopa bese ucedzela lemisho encwadzini yakho yekubhala:

1. Liphutsa kulapho ...

2. Nasenta emaphutsa, kuncono kutsi si...

3. Emaphutsa asisita si...

Qp%} Kwakheka kwemagama

=

Kopa loluhla lwemagama encwadzini yakho yemfundzi.
Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. bukisa
2. mukisa
3. lungisa
4. khalisa
5. khulisa

Ingcikitsi: Siyadansa

Kunotsisa Lulwimi:

Ingoma

Emagama labhalwe ngenhloso yekuhlatjelelwa lavame kuhambisana nemculo.
Tingoma tivame kuba nesigci, kuphindvwaphindvwa kwemavi, kanye nemilolotelo
kute tisite kuteka indzaba noma tikhombise imiva.

Bengiyodlala emngani wami!
Khabobani emngani wami?
Khabo Lulu emngani wami.
Badlala njan emngani wami?
Badla so kaso kaso so so.

Lengoma lena ivamiswe kudlalwa bantfwana uma badlala umdlalo
wekukhombisa emakhono ekudansa. Bantfwana bakhetsa bangani babo
bashintjane ngekudansa imidanso lehlukahlukene.

_—

Tindzaba: @ () Musa Motha:
Lloyd, mpetha %& Umdansi lophikisana

wekudansa | {,éﬁ > nemandla
7

ekudvonsela phasi

Silulumagama
umuntfu Ngumuntfu lochamuka neminyakato layihlanganisa
lowakha ibe midanso bese uyifundzisa labanye.
imidanso:
indlela Iminyakato lehlanganiswa ngekulandzelana kute ibe
yekudansa: ngumdanso.
sikolwa: Indzawo lapho bantfu bafundzela khona emakhono

lakhetsekile lanjengekudansa.

kutakhela Kwakha nekuhlanganisa iminyakato yemidanso
imidanso: kusukela ekucaleni kudzimate kube kusekugcineni.
emandla Emandla emvelo ladvonsela bantfu kanye naletinye
ekudvonsela tintfo phasi, lamandla acinisekisa kutsi bantfu
phasi: netintfo abaveli baphephuke noma bantate emoyeni

esitfubeni, kepha bavele basimame emhlabeni.

Silulumagama
kuvuvuka: Kudvumba kwesitfo sibe sikhulu ngenca
yekulimala noma kugula.
kujutjwa/ Nangabe dokotela asusa sitfo semtimba,
kuncanyulwa: njengelunyawo noma ingalo hgobe umnikati waso
alimele noma agula.
tayeta Kugucula intfo kute isebente esimeni lesisha
kudansa Kunyakatisa umtimba wakho nakukhala ingoma
i-ballet: Luhlobo lolukhetsekile Iwemdanso lolucoca
indzaba ngekunyakatisa umtimba ngendlela
letsintsa inhlitiyo.
i-hip hop: Luhlobo Iwekudansa lolusheshako futsi lolwentiwa
ngemandlq, loluveta kutsi ungumuntfu lonjani.
kugidza: Umdanso lohambisana nelisiko lebantfu labatsite.

Buta umndeni wakho:

Uyakutsandza kudansa?

W Wy
0\ Ingabe ukhetsa kudansa
0 nome kubukela labanye 'o Q ‘
v

badansa?
\\\
k Ngubani umdansi lohamba !
phambili lomatiko? Wenta W

luphi luhlobo lemdanso?

ﬁ Imisindvo Mme Cc fﬁ“
aratseka ‘ agela I"" I-
£ =
Shintjanani kubuyeta CE=s o
lemisindvo:

Pp Dd
cle cle liara -

e o —

&j Kufundza
- imisindvoluhlavu

Bhala lemisindvo lemitsatfu encwadzini yakho.

mc mp md

Hlela bese ubhala lamgma ngaphansi kwemsindvo lofanele.

umculo umcebo umcombotsi umcimbi impompi

impempe mpondo umdoli umdodi umdlavuta

7009

i
|

Kufundza ngekushelela

Tsatsani emagema kute nifundze ngekuvakala:

Nompi ulalela umculo lomnandzi.

Nompumelelo ngusesi waNompi. Nompi utsandza
kudlala ngemdoli wakhe. Lomdoli uwutsengelwe
nguNompumelelo. Uwutsenge ngampondo esitolo.
Lishumi labompondo imali lenyenti. BoNompi
batawuya emcimbini wemculo.

Kubhala
imisindvoluhlavu

u-m-c-u-l-o
i-m-p-e-m-p-e
Yakha futsi ubhale emagama encwadzini yakho.

m C d P u e
I b o) n [ S
.. Ungakhona yini kungeta
Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

umcebo | — umculo — umcul _
umdoko | — umdali — umd_li « o
mpompa | — | impompi | — | imp_mpi

0.0y

Kufundza ngekushelela

i
|

Tsatsani emagema kute nifundze ngekuvakala:

Bantfwana bavula impompi. Lempompi iphuma manti.
Malume umpompa manti ngeliphayiphi. Lulu udobhe
impempe ebaleni. Impempe yaLulu ibovu. Lempepe
ibanga umsindvo.

b
oo~ Kubhala ngesandia

s

Kopela encwadzini yakho yemfundzi

P 010X 0 E—

Ingcikitsi: Siyadansa

anatseka i aloza

ﬁ Imisindvo Mm ‘ ng

Shintjanani kubuyeta ]
lemisindvo:

Hh @ Ll g

W
Py = |

&j Kufundza
L i imisindvoluhlavu

Bhala lemisindvo lemitsatfu encwadzini yakho.

mg mh ml

Hlela bese ubhala lamgma ngaphansi kwemsindvo lofanele.

umgomo umgodzi umgololo umgidvo umholi

umholo umhume umlomo umlilo umlente

700

.
i
|

Kufundza ngekushelela

Tsatsani emagema kute nifundze ngekuvakala:

Umgololo uyagijima.

Lamuhla nguMgcibelo. Umholo wabogogo ungenile.
Yakha waMgcabho ubase umlilo. Mgcabho ubona
umgololo. Umgololo ugijime wangena emgodazini.
Mgcabho wawubamba ngemlente.

Kubhala
imisindvoluhlavu u-m-g-o-m-o
u-m-h-o-l-o
Yakha futsi ubhale emagama encwadzini yakho.
m g h I o) u

t S a e n I

ﬁ Imisindvo

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

Ungakhona yini kungeta
lamanye emagama?

umlami — umlimi — | u_lomo

umhelo — umbholi — u_holo

umgomo | —» | umgomi | —» | u_ome
0.0y

Kufundza ngekushelela

W
y

Tsatsani emagema kute nifundze ngekuvakala:

Babe ugubha umgodzi wetibi. Bantfwana balahla
tibi emgodzini. Bona balandzela umgomo wababe
wabo. Ngemgcibelo bayobukela umgidvo lomkhulu.
Kutawube kudlalwa umculo lomnandzi kakhulu.

“ b,
LT
s

Kubhala ngesandia

Kopela encwadzini yakho yemfundzi

rau?‘ Kufundza ngekushelela

Tsatsani emagema kute nifundze ngekuvakala:

Thishela logiyako

Edolobhaneni laseFreystata, bantfwana bakhona
bebadlala kamnandzi elutfulini futsi bebagijima
etjanini lobudze.

Ngalelinye lilanga, kwafika umuntfu labangamati
kulelidolobhana. “Libito lami nginguMake Suzette,”
watisho. “Ngite lana kutonifundzisa ibhaleyi.”

Labantfwana bebangayati ibhaleyi. “Iyini ibhaleyi?”
kwabuta umfanyana longuKarabo. “Ibhaleyi
iluhlobo Iwekugiya,” kwasho Yakha Suzette. “Igiywa
ngekulula umtimba ube mudze. Unyakata kancane
nangebunono, njengetjani lobuhhusha ngenca
yemoyana.”

Ekucaleni, labantfwana bebativa banemahloni.
Tinyawo tabo betingacini, bebagcwele emanti
emadvolweni. Ngako-ke
bebawa.

Yakha Suzette
bekanebubele.

“Phindza utame futsi,”
bekasho kulabawile.
“Condzisa tintwane takho.
Phakamisa imikhono yakho
njengetimphiko tenyoni.”

Tinsuku tonkhe, labantfwana
bebatilolonga ngekugiya
ibhaleyi ngaphasi kwemtfunti
welilanga lonesibhakabhaka

lesikhanya-bha. Kancane kancane, bagcina bacinile
ekugiyeni ibhaleyi. Besebakhona kuma ngebudze
babo baphindze bente kujika njengesivunguvungu
lokwentiwa bagiyi bebhaleyi lababompetha.

Ngalelinye lilanga, Yakha Suzette wamema
lemindeni yalabantfwana kutsi ite itobabona bagiya
ibhaleyi. Labantfwana bagiya kwetinyoni. Imindeni
yabo yabapha lihlombe lelikhulu.

Tifundvo taMake Suzette tebhaleyi tatfokotisa
wonkhe wonkhe.

*”&’5’

l‘ ,

w  Sjvisiso

Kopa bese ucedzela lemisho encwadzini yakho yekubhala:

1. Yakha Suzette wafika kulelidolobhana kuto..

2. Yakha Suzette watjela labantfwana kutsi
banyakate...

3. Tifundvo tebhaleyi tenta wonkhe umuntfu wativa ..

&%} Kwakheka kwemagama

Kopa loluhla lwemagama encwadzini yakho yemfundzi.
Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. tsengisa

2. bhalisa
3. bhukisa
4. fundzisa
5. phekisa

ﬁ Imisindvo Mm ﬁ Jj 5 Kk {8

amatseka

Shintjanani kubuyeta _
lemisindvo: Ky — = 5% gr—m - P E=n

& Kufundza
""" imisindvoluhlavu
Bhala lemisindvo lemitsatfu encwadzini yakho.
mj mk k

Hlela bese ubhala lamgma ngaphansi kwemsindvo lofanele.

umjumbula  umjeko umjuluko kama mjabulise

lisiko mkami umkamile tikolo mkhumbi

7009

i
|

Kufundza ngekushelela

Tsatsani emagema kute nifundze ngekuvakala:

Yakha upheka umjumbula.

Yakha uphekela babe umjumbula. Babe uwutsandza
kakhulu umjumbula. Bantfwana badlala mjikeni.
Badlala mjikeni badzimate babe nemjuluko.

Kuyamjabulisa babe kubona bantfwana badlala
kumyjikeni.

Kubhala ik )
imisindvoluhlavu m-JiFk-e-n-|
u-m-j-0-v-o
Yakha futsi ubhale emagama encwadzini yakho.
m J k e n i
u Y o) I a h
- Ungakhona yini kungeta
,ﬁ Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

umkamile | - | umkalile | - | umk_lile
umjajile | — | umjikijele | - | umijing_ « o
mabala | —» mabele | — mab_li

0.0y

Kufundza ngekushelela

i
|

Tsatsani emagema kute nifundze ngekuvakala:

Sesi ugezise umntfwana wacedze wamkama.
Umkame ngelikamo lakhe. Phela namuhla bayogibela
umkhumbi. Umkhumbi wabo uhamba elwandle.
Kumjabulise kakhulu sesi kugibela umkhumbi
nemntfwana wakhe.

b
oo~ Kubhala ngesandia

s

Kopela encwadzini yakho yemfundzi

TR | —

Shintjanani kubuyeta

lemisindvo:

ele ele

&j Kufundza
W7 imisindvoluhlavu
Bhala lemisindvo lemitsatfu encwadzini yakho.
mn mm n
Hlela bese ubhala lamgma ngaphansi kwemsindvo lofanele.
mnaka mnike nami nasi mnenke
neka ummbila ummemo ummese ummango

700

i
|

Kufundza ngekushelela

Tsatsani emagema kute nifundze ngekuvakala:

Yakha upheka ummbila.

Gogo utsandza ummbila. Yakha uphekela gogo
ummbila. Umphekela ummbila lomnandzi. Yakha wami
uyamnaka gogo. Babe bekatselela ummpentjisi .

Ubone umnenke emmpentjisini.

Kubhala ,
SUN u-mme-e-|-i
imisindvoluhlavu
m-n-a-k-a
Yakha futsi ubhale emagama encwadzini yakho.
m n P a k i
u b I e g o)
.. Ungakhona yini kungeta
Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

mnike — mneke — mn_ ke

ummese | » | ummeli | » | umme_o «
impala — impela — imp_si
0.0y

Kufundza ngekushelela

W
y

Tsatsani emagema kute nifundze ngekuvakala:

Yakha ubona ummeli enkantolo. Ummeli usebenta
kumela emacala. Umnaka waMimi ungummeli
wemmango.Ummeli ubana impala. Yakha usika
sinkhwa ngemmese.

b
oo~ Kubhala ngesandia

s

Kopela encwadzini yakho yemfundzi

ra;lm‘l Kufundza ngekushelela

Tsatsani emagema kute nifundze ngekuvakala:

IJerusalema: Ingoma yaseNingizimu Afrika
leyagiyasa umhlaba

IJerusalema yingoma lephuma eNingizimu Afrika.
Lijaha lelatiwa nga-Master KG lacamba lengoma.
Dzadze lowatiwa ngaNomcebo wahlabela lengoma.
Emagama alengoma abhalwe ngelulwimi IweSizulu.

Lengoma yaphuma nga-2019. Bantfu baseNingizimu
Afrika bayitfokotela kakhulu lengoma. Ngaleso
sizatfu, beyidlalwa ngemjikeleto njalo emsakatweni.

Licembu lebangani base-I-Angola latakhela indlela
yekugiyela lengoma. Bafaka lendlela yabo yekugiya
ku-inthanethi.

Lokugiya bekumelula futsi bekutfokotisa. Madvute,
bantfu emhlabeni jikelele bafuna kufundza lendlela
yekugiyela lengoma.

Lengoma yagiyisa
bahlengikati,
emaphoyisa,
bothishelq,
bantfwana kanye
nabogogo. Bantfu
basemaveni
lahlukahlukene
bayigiyela
ngentfokoto
lengoma.

INingizimu Afrika
yatigcabha kakhulu

ngemphumelelo yalengoma. Ingoma lephuma eveni
letfu yagiyisa umhlaba wonkhe!

Nanamuhla, bantfu basayitfokotela iJerusalema.
Loku kusikhombisa kutsi umculo nekugiya
kungabasondzeta bantfu ndzawonye.

S e s
F*— Sivisiso

Kopa bese ucedzela lemisho encwadzini yakho yekubhala:

1. IJerusalema yingoma yase...
2. Lendlela yekugiya yentiwa bangani base..

3. Isikhombisa kutsi umculo nekugiya kunga...

Qp%;; Kwakheka kwemagama
Kopa loluhla lwemagama encwadzini yakho yemfundzi.
Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. pheka

2. upheke
3. uphekile
4. uyapheka
5. wapheka

Ingcikitsi: Sitfola lusito

Kunotsisa Lulwimi:

Sisho

Umusho lapho emagama anenchazelo leyehlukile kuleyo lecondzile.

Tandla tiyagezana

Lesisho sichaza kutsi nangabe usita umuntfu, naye angaphindze akusite
ngalelinye lilanga. Bantfu bayawukhumbula umusa, futsi bavame kukubuyisela
nawuwudzinga.

Tindzaba: -
oy A
Emahlengetfwa r ""“,! e .
A ' — = Munene utfola lusito ) 5
ayasindzisa 4 I i
] |
Silulumagama

lihlengetfwa: Silwane lesihlakaniphile lesihlala elwandle.
Emahlengetfwa amunyisa bantfwana awo
lubisi futsi aphefumula umoya ngemaphaphu

njengabantfu.
kusindzisa: Kusita umuntfu losengotini.
ibhodi Ibhodi lendze lesetjentiselwa kuhlamba emagagasini
yekuntjweza: elwandle.
inhlambi: Ngumuntfu logwedla agibele emagagasi ngebhodi
yekuntjweza.
lusizi: Buhlungu lobuijulile lobuviwa ngumuntfu lolahlekelwe

ngumuntfu lamkhontile noma intfo lebalulekile.

cinisekisa: Kusita umuntfu ehlise umoya ngekumtjela kutsi
angakhatsateki noma kutawulunga.

kucindzeteleka Kutiva udzangele sikhatsi lesidze nekukutfola
emoyeni: kumatima kutfokotela imphilo netintfo tayo.

S0

Silulumagama

dokotela
wengcondvo:

kwelapha:

kunyakata:

Umuntfu losita labanye bakhone kuvisisa imicabango
yabo, imiva yabo, kanye netento noma similo sabo.

Indlela yekusita bantfu bative bancono emoyeni
nome emtimbeni.

Umuntfu loceceshiwe losebentisana nawe nangabe
udzinga lusito emtimbeni wakho nome endleleni
lotiva ngayo.

Kutiva uncono ngemuva kwekulimala noma
kuphatseka kabi.

Kwenta tintfo letifaka ekhatsi kutelula, kudansa,
kugijima nome kuchachatela.

Buta umndeni wakho:

(00"

Uma ngingahle ngilimale nobe

Wy

ngibe engotini, yini lokufanele

ngiyente kute kutsi ngitfole 'o Q ‘
v

lusito?

Letinye tindzaba lesitifundzako !
timayelana nebantfwana W
labakhuluma nemindeni yabo

ngemiva nobe ngetinkinga

tabo. Ucabanga kutsi lombono

lona ulungile?

Shintjanani kubuyeta
lemisindvo:

Imisindvo
ﬁ Mm A Ss | Tt

onatseka itulo ] I | itulo |

- o S

&j Kufundza
- imisindvoluhlavu

Bhala lemisindvo lemitsatfu encwadzini yakho.

ms mt t

Hlela bese ubhala lamgma ngaphansi kwemsindvo lofanele.

mseshi msolwa Msombuluko umsobho umsila

mtali mtimba batali umtamatisi tamula

7009

i
|

Kufundza ngekushelela

Tsatsani emagema kute nifundze ngekuvakala:

Tipho udla umsobho.

NgeMsombuluko siya esikoleni. Umtali waTipho uya
emsebentini. Umtimba wakhe ukhatsele. Uma abuya
uyopheka umsobo. Tipho utsandza kudla umsobho
hhayi umsobo. Umseshi uyosesha emacala.

Kubhala
S m-s-o-l-w-a
imisindvoluhlavu .
m-t-a-I-i
Yakha futsi ubhale emagama encwadzini yakho.
m S t o) a I
w [ u h b e
.. Ungakhona yini kungeta
Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

umsiti — umsila — u_ele
umtali — | umtele | —» u_ilo « o
tala — tela — _ila

0.0y

Kufundza ngekushelela

i
|

Tsatsani emagema kute nifundze ngekuvakala:

Umsila welihhashi muhle. Lomsila uneboya
lobumnyama. Msesane udlala ngemsiti. Umsiti
ungcolisa tandla takhe. Lomsiti utawugeza emseleni.
Lomsele lohamba emanti lahlobile.

b
oo~ Kubhala ngesandia
R

Kopela encwadzini yakho yemfundzi

bbb BBB

ﬁ Imisindvo Mm ﬁ Zz ;A

) Vv i
ShinthnGni kubuyeto aratseka [ ula ula f ¢ ula
lemisindvo: i B S og— o
&j Kufundza
" imisindvoluhlavu
Bhala lemisindvo lemitsatfu encwadzini yakho.
mz myv \"

Hlela bese ubhala lamgma ngaphansi kwemsindvo lofanele.

mzala umzuzu umzaca vusa imvu

imvula ivela  imvilopho  vula imvelo
700

Kufundza ngekushelela

.
i
|

Tsatsani emagema kute nifundze ngekuvakala:

Mzala unetfwe yimvula.

Thishela ufundzisa bafundzi ngemvula. Imvula
ibalulekile. Imvula inisela titselo. Imvukutane ivela
uma kuna imvula. Bafundzi banatsa manti emvula.

Imvelo iyamangalisa.

Kubhala rooeN
imisindvoluhlavu u-m-z-u-z-u .
I-m-v-u
Yakha futsi ubhale emagama encwadzini yakho.
m V4 \' u a C

I [ o) b e ph

- Ungakhona yini kungeta
ﬁ Imisindvo lamanye emagama?

Fundza emagama bese ubuka umsindvo loshintjile.
Kopela lamagama encwadzini yakho bese ucedzela ligama lekugcina.

mzala — mzaca — | umza_o
imvu — imvula — i_elo « o
vala — vela — _ula
0.0y

Kufundza ngekushelela

W
y

Tsatsani emagema kute nifundze ngekuvakala:

Vusi uphetse imvilopho. Ufuna kunika umngani wakhe
imvilopho lebovu. Mzala umbone aphetse imvilopho.
Lemvilopho ihlotjiswe ngembala lomhlophe. Vusi
utsetse umzuzu losihlanu kuhlobisa imvilopho yakhe.

b
oo~ Kubhala ngesandia

s

Kopela encwadzini yakho yemfundzi

rafr‘l Kufundza ngekushelela

Tsatsani emagema kute nifundze ngekuvakala:

Ntfutfwane naNdlovu

Kadzeni ematje asatsamba, Ntfutfwane lomncanyana
bekahlala esihlahleni lesikhulu. Ngalenye imini,
waphuma atsi uyofuna kudla. Lilanga belisha-

bhe, ngako-ke Ntfutfwane wacambalala kancane.
Nakavuka, watikhandza sekalahlekile, indlela leya
ekhaya angasayiboni.

Ndlovu nebukhulu bakhe wavela. Ntfutfwane
lomncanyana bekashaywa luvalo lolumatima
nakuvela Ndlovu. “Ngicela ungisite Ndlovu,” kwasho
Ntfutfwane. “Ngilahlekile, angisayiboni indlela yekuya
endlini yami.”

Ndlovu lonemusa wabuka phasi kuNtfutfwane.
“Khwela embokweni wami Ntfutfwane,” kwasho
Ndlovu. “Ngitakusita.”

Ntfutfwane washo akhwela embokweni waNdlovu.
Ndlovu bekamudze kakhulu. Bekakhona kubona
kuyo yonkhe indzawo. “Nasiya

sihlahla sakho!” kwasho
Ndlovu. Ndlovu
watfwala Ntfutfwane
wayombeka ekhaya
lakhe. “Ngiyabonga
Ndlovu!” kwasho
Ntfutfwane.

“Umkhulu, unemusa,
futsi ulusito!”

Kwatsi sekuhambe emalanga lamanyenti, Ndlovu
wahlatjwa linyeva esidladleni. Ndlovu bekeva
buhlungu lobukhulu ngenca yalelinyeva.

Ntfutfwane nalabanye bangani bakhe labancanyana
bafika kutoncedza. Badvonsa, badvonsa, badvonsa.
Ekugcineni, batsi nabadvonsa linyeva laphuma latsi
jumpu!

“Ngiyabonga Ntfutfwane,” kwasho Ndlovu. Ndlovu
bekajabulile kutsi wasita Ntfutfwane ngalelilanga
lebekalahleke ngalo.

T L et
¥ «  Sjvisiso

Kopa bese ucedzela lemisho encwadzini yakho yekubhala:

1. Ntfutfwane wacela Ndlovu kutsi ...
2. Ndlovu watjela Ntfutfwane kutsi ...

3. Ntfutfwane nebangani bakhe ...

Qp%:} Kwakheka kwemagama

Kopa loluhla lwemagama encwadzini yakho yemfundzi.
Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. uyabhala
2. uyabuka
3. uyaluka
4. uyasuka
5. uyakama

Kufundza
imisindvoluhlavu

Fundza emagama lamadze

1

Kopa leligama ulibhale encwadzini
yakho yekubhala:

tinhlitiyo

. Funa bese udvwebela bonkhe

bonkhamisa:

tinhlitiyo

. Faka timphawu tekwehlukanisa

emalunga:

ti/nhli/ti/yo

. Fundza emalunga:

ti-nhli-ti-yo

. Hlanganisa emalunga bese ufundza

leligama:

tinhlitiyo

Phindza ngemagama:

a. lidleledlele
b. umtfombolusito

c. siphambano

d. umtfolamphilo

e. emakhasimende

LIVIKI 8

59

| UMSOMBULUKO

", 2
ae, 54

Faka timphawu tekubhala:

Kubhala
imisindvoluhlavu

1. Fundza lombuto:

lulu lili nalungile
bayacula

2. Faka tinhlavumagama letikhulu:

Lulu Lili naLungile
bayacula

3. Faka imphawu yekubhala
yasekugcineni.

Lulu Lili naLungile
bayacula.

4. Faka bokhefana:

Lulu, Lili naLungile
bayacula.

Phindza ngemisho:

a. make babe nalulu
banatsa lubisi

b. uphi makhalekhikhini
wami
c. asidleni kudla

@/ Kufundza

%%/ imisindvoluhlavu
Fundza emagama lamadze
a. emabhelekati

b. tilwanyana

c. liphulaphula

d. emantongomane

e. tingobolwane

f::;,':} Kubhala

270 imisindvoluhlavu

Faka timphawu tekubhala:

a. lulu lili nalungile bangene emgodazini
b. mbali udla likhekhe maswidi nejusi
c. sesi uwasha titja

d. gogo ulele ebaleni

e. Yakha uhlanyela emantongomane

¥
auf:ﬂ Kufundza ngekushelela

Tsatsani emagema kute nifundze ngekuvakala:

Lusuku lekutalwa laMbali. Lamuhla Mbali uyatalwa.
Make ufuna kumentela iphathi. Mbali umeme bangani
bakhe. Ephathini yaMbali kutawudliwa likhekhe,
emaswidi, ijusi kanye nemashibusi.

Kufundza
imisindvoluhlavu

Fundza emagama lamadze:

a. emagobolondvo
b. libhayisikili

c. tigidzigidzi

d. umbhoshongo
e. umbhishobhi

f;;’::% Kubhala
“%.78) imisindvoluhlavu

Faka timphawu tekubhala:

1. Fundza umusho:

Make utse Yehlani lapho esihlahleni!

2. Faka likhefana ngaphambi kwemagama lakhulunywako.
Make utse, Yehlani lapho esihlahleni!

3. Faka ticaphuni ngaphambi nangemuva kwemagama lakhulunywako:

Make utse “Yehlani lapho esihlahleni!”

Phindza ngemisho:

a. Gogo ubutile nje nidlile?

b. Lulu uphendvulile watsi Yebo!

c. Lungile utse Asiye esitolo.

d. Lili utse Angifuni kulala lana namubhla.
e. Yakha utse ufuna kuya esontfweni.

@/ Kufundza

37 imisindvoluhlavu
Fundza lamadze:

a. emasondvo

b. umdvudvutile

c. ugobondzele

d. umhlambululo
e. umhlahlandlela

f::;,':} Kubhala

%270 imisindvoluhlavu

Faka timphawu tekubhala:

a. lungile uya esikoleni

b. vusi udlala ibhola

c. vusi musa nlulu babhala tibalo
d. thishela ufundzisa tibalo

e. bhalani umsebenti wenu

¥
auf:ﬂ Kufundza ngekushelela

Tsatsani emagema kute nifundze ngekuvakala:

Lamubhla lisontfo.Vusi uhamba namake wakhe baya
esontfweni. Uma baya esontfweni baphatsa umnikelo.
Kubalulekile kunikela noma kusita esontfweni.

ra;eﬂ Kufundza ngekushelela

Tsatsani emagema kute nifundze ngekuvakala:

Lichinga laDzadze Thuli lekutiva unekuthula

Dzadze Thuli bekanguthishela. Liklasi lakhe beligcwele
bantfwana labanemdlandla futsi bamatasa.

Ngalelinye lilanga, David watsatsa ipenseli
yaSipho. Sipho bekatfukutsele kakhulu. Buso bakhe
baphendvuka baba bovu-tju. Bekativa shengatsi
angamemeta.

“Mani,” kwasho Dzadze Thuli ngemoya lopholile.
“Sondzela ngikukhombise lichinga,” kwasho Dzadze
Thuli. Wahlala naye phasi ekhaphethini.

“Uma sitfukutsele, imitimba yetfu iyashisa,” washo.
“Tinhlitiyo tetfu tibhakuta ngemandla. Kepha
singakhona kuphindze sitive sinekuthula.”

“Njani?” kwabuta Sipho. “Ngekuphefumula,” kwasho
Dzadze Thuli. “Hogela emakha embali. Uphuphutse
sibani selikhandlela.”

Dzadze Thuli wabese ukhombisa liklasi lonkhe
lichinga lakhe. Waphefumulela ngekhatsi shangatsi
uhogela emakha lamnandzi embali.
Walandzela ngekuphefumulela
ngaphandle shengatsi

uphuphutsa sibani

selikhandlela.

Labafundzi baletama
lelichinga nabo.
Kancane kancane, Sipho
wativa sekancono. Buso

bakhe bebungasasibovu. Inhlitiyo yakhe nayo
beyingasashayeli etulu.

“Ngitiva ngincono,” kwasho Sipho. “Ngiyacolisa
ngekukutsatsala ipenseli yakho,” kwasho David.
“Kulungile,” kwasho Sipho.

Kusukela ngalelo langa, nangabe labantfwana bativa
batfukutsele, bebasebentisa lichinga laDzadze Thuli
kute bative banekuthula. Hogela emakha lamnandzi
embali. Phuphutsa sibani selikhandlela.

-
et
«+  Sjvisiso
.1

Kopa bese ucedzela lemisho encwadzini yakho yekubhala:

1. Uma sitfukutsele, tinhlitiyo tetfu ..
2. Kute udvonse umoyaq, hogela ..

3. Kute ukhokhe umoyaq, phuphutsa ...

Q;%} Kwakheka kwemagama

Kopa loluhla lwemagama encwadzini yakho yemfundzi.
Dvwebela lesakhi lesicuketfwe kuwo wonkhe lamagama.
Ingabe lesakhi sishoni?

1. sitaki

2. siteki

3. sitambu

4. sitembu

5. sitatimende

